
հեղինակը, գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն
	Փոփոխություններ


	1.
	ՀՀ ֆինանսների նախարարություն,

գրություն թիվ 01/11-1/4138-19,

2019-03-15
	Առաջարկություններ և դիտողություններ չկան:


	Նախագծերով նախատեսվում է ՀՀ արդարադատության նախարարության քրեակատարողական ծառայության (այսուհետ՝ Ծառայություն) հաստիքային միավորների թիվը ավելացնել 30 հաստիքային միավորով` պայմանավորված քաղաքացիական առողջապահական բուժհաստատություններում կալանավորների պահպանության ապահովմամբ՝ նկատի ունենալով, որ բուժհաստատություններ տեղափոխվող կալանավորների քանակը տարեցտարի ավելանում է: 

Հաշվի առնելով Ծառայության աշխատողների փաստացի միջին թվաքանակի մասին տվյալները (2315 հաստիքների դիմաց 2017 թվականի տարեկան փաստացի միջին թվաքանակը կազմել է 2165 հոգի (պակաս՝ 150 հաստիք), իսկ 2018 թվականի դրությամբ` 2110 հոգի (պակաս՝ 205 հաստիք))՝ առաջարկում ենք բարձրացված հարցը կարգավորել Ծառայության թափուր հաստիքների ընդհանուր թվաքանակի շրջանակներում:

Բացի այդ, Նախագծերին կից ներկայացված տեղեկանքների համաձայն՝ ավելացվող 30 նոր հաստիքների համար անհրաժեշտ է Ծառայությանը ՀՀ պետական բյուջեից լրացուցիչ հատկացնել 73.7 մլն դրամ, մինչդեռ, վերջինիս վերաբերյալ հաշվարկները բացակայում են:


	Ընդունվել է մասնակի:
1. Նախագծում լրացվել է համապատասխան հաշվարկ հիմնավորում:

2. ՀՀ ԱՆ քրեակատարողական ծառայության (այսուհետ՝ Ծառայություն) տարբեր ստորաբաժանումների հաստիքային միավորները սահմանված են` հաշվի առնելով յուրաքանչյուր ստորաբաժանման գործառույթները, քրեակատարողական հիմնարկում պահվող անձանց քանակը, հիմնարկների հիմնական և ժամանակավոր պահակակետերի քանակը: Ծառայության տարբեր ստորաբաժանումներում կատարված ուսումնասիրությունների արդյունքում մշտապես արձանագրվել են հաստիքային միավորների անհամաչափ սահմանման դեպքեր: Խոսքը մասնավորապես վերաբերում է քրեակատարողական հիմնարկների պահպանության ապահովման և անվտանգության ապահովման ստորաբաժանումների հաստիքային միավորների թվաքանակին, որոնք սահմանվում են Հայաստանի Հանրապետության արդարադատության նախարարի 2011 թվականի նոյեմբերի 21-ի N 194-Ն և N 195-Ն հրամաններով` ըստ պահակակետերի: 
Ըստ հիշյալ իրավական ակտերով սահմանված չափորոշիչների, յուրաքանչյուր պահակակետի համար հաշվարկված է ծառայողների 3.5 հաստիքային միավոր, որը ներկայումս ոչ միայն պահպանված չէ, այլև նշված ստորաբաժանումներն օրենսդրությամբ վերապահված գործառույթներն իրականացնում են շուրջ 900 հաստիքային միավորների բացակայության պայմաններում: 

Հարկ է նշել, որ ՀՀ ԱՆ «Արմավիր» քրեակատարողական հիմնարկի հաստիքային միավորների սահմանումը հիմնարկի բացումից հետո մշտապես կատարվել է Ծառայության կառուցվածքային ստորաբաժանումների և այլ քրեակատարողական հիմնարկների հաստիքային միավորների օպտիմալացման հաշվին (Ծառայության այլ ստորաբաժանումներից ՀՀ ԱՆ «Արմավիր» քրեակատարողական հիմնարկ են փոխանցվել ընդհանուր առմամբ 127 հաստիքային միավոր):

Պետք է նշել նաև, որ 2016 թվականին նորաստեղծ ՀՀ ԱՆ Պրոբացիայի ծառայության հաստիքային միավորները ևս սահմանվել են Ծառայության կրճատված 77 հաստիքային միավորների հաշվին: Վերոնշյալի համատեքստում Ծառայության կողմից բազմիցս բարձրացվել է ծառայության հաստիքային միավորների անհամաչափ սահմանման խնդիրը, սակայն մինչև օրս, օրենսդրությամբ սահմանված խնդիրները պատշաճ իրականացնելու անհրաժեշտությամբ պայմանավորված, կառուցվածքային փոփոխություններն ու հաստիքային վերաբաշխումները կատարվել են Ծառայությունում գործող հաստիքային միավորների շրջանակներում: Նորմատիվային չափորոշիչների անհամապատասխանության պայմաններում ծառայությունն իրականացնելու հարցը բազմիցս բարձրացվել է նաև Հայաստանի Հանրապետության դատախազության, Մարդու իրավունքների պաշտպանի, քննչական կոմիտեի, Խոշտանգումների կանխարգելման կոմիտեի (CPT), ինչպես նաև այլ հասարակական կազմակերպությունների  կողմից: Ծառայության տարբեր ստորաբաժանումներում առկա թափուր հաստիքային միավորների առկայությունն ամենևին չի նշանակում, որ  տվյալ գործառույթը չի իրականացվում: Ավելին, թափուր հաստիքային միավորների շուրջ 60 տոկոսը բաժին է ընկնում անվտանգության ապահովման ստորաբաժանումներին, որոնք ծառայությունն իրականացնում են հաստիքային միավորների անհամապատասխանության պայմաններում, հետևաբար, դրանց կրճատումը կհանգեցնի անկանխատեսելի հետևանքների, ընդհուպ՝ անվտանգության երաշխիքների ապահովման անհնարինության: 
       Միևնույն ժամանակ, թափուր հաստիքային միավորների մոտ 30 տոկոսը կազմում են բժշկական սպասարկման ստորաբաժանումները, որոնց թվաքանակը ևս սահմանված է քրեակատարողական հիմնարկներում պահվող անձանց անհրաժեշտ ծավալի մասնագիտական բուժօգնությունն ու բուժսպասարկումը կազմակերպելու տրամաբանությամբ, ուստի դրանց կրճատումն անմիջականորեն կհանգեցնի անազատության մեջ պահվող անձանց հիմնարար իրավունքների խախտման և վերջիններիս պատշաճ բուժօգնություն տրամադրելու պետության պոզիտիվ պարտականությունների չապահովմանը: Կարևոր է արձանագրել նաև, որ Ծառայության պահպանության ապահովման ստորաբաժանումներում սովորաբար թափուր հաստիքային միավորներ չեն լինում, իսկ դրանցում նշանակումների և ազատումների տարբերությունը գրեթե զրոյական է: Որպես օրինակ կարելի է նշել, որ պահպանության ապահովման ստորաբաժանումներում գործող 758 հաստիքային միավորներից ներկայումս թափուր է ընդամենը 8-ը, իսկ հիշյալ ստորաբաժանումներում հաստիքային միավորի թափուր մնալու ժամանակահատվածը չի գերազանցում 30 օրը: 
       Ելնելով վերոգրյալից և հաշվի առնելով քաղաքացիական առողջապահական հաստատություններ տեղափոխվող և բուժում ստացող դատապարտյալների և կալանավորված անձանց քանակի տարեցտարի գրանցվող աճը (2015թ.` 778, 2016թ.` 1232, 2017թ.` 1748, 2018թ.` 2075, իսկ 2019թ 3 ամիսներ` ավելի քան 428 անձ), գտնում ենք, որ նպատակահարմար է Ծառայությանը լրացուցիչ 30 հաստիքային միավոր տրամադրելու հարցը` պայմանավորված քաղաքացիական առողջապահական հաստատություններում դատապարտյալների և կալանավորված անձանց պահպանության ապահովմամբ:

